
				ഈ താളിൽ തെറ്റുതിരുത്തൽ വായന നടന്നിരിക്കുന്നു

എത്രയുമധൎമ്മിഷ്ഠനായ്വന്നാനവൻതാനും

വൎത്തിച്ചീടിനാൻപിംഗാക്ഷാശ്രമേലീലയോടും

സാംഗമാംവേദമുപദേശിച്ചാൻവഴിപോലേ

കുലപാംസനനാകുമവന്നുധൎമ്മത്തിങ്കൽ

തിലമാത്രവുംബുദ്ധിയുണ്ടായീലഹോചിത്രം.

ഭാലുകിതാനുംപിംഗനേത്രനുമേവംസദാ

കാലവുംധൎമ്മവുമവനുപദേശിച്ചീടിനാൻ.

വേദങ്ങൾപുരാണങ്ങൾനീതിശാസ്ത്രാദികളും

മോദമോടവന്നുപദേശിച്ചിതെന്നാകിലും.

ചേതസിധൎമ്മശ്രദ്ധാകൃശന്നുഭവിച്ചതി-

ല്ലേതുമേപൂൎവ്വജന്മവാസനാബലവശാൽ.

സുന്ദരരൂപനാകുമവന്നുതാരുണ്യവും

വന്നുചേൎന്നിതുതദാകുസുമായുധൻതാനും.

തന്നുടേജനനിതൻസപത്നിയായീടുന്ന

സുന്ദരീസന്നീതിയെന്നാഖ്യയാംനാരിയേയും

പിന്നെത്തൻഗുരുതന്റെവല്ലഭയായീടുന്ന

തന്വംഗീഹൈമവതീയെന്നമാനിനിയേയും.

തന്നുടെവശത്താക്കിയവരോടൊരുമിച്ചു

ചെന്നുചേൎന്നിതുമധുരാപുരമതുകാലം.

കന്നൽനേർമിഴിമാരാമവരോടൊരുമിച്ചു

കന്ദൎപ്പലീലയാടിവസിച്ചാനനാരതം.

മന്നവർവാണീടുന്നമന്ദിരങ്ങളിൽച്ചെന്നു

പൊന്നുകൾപണങ്ങളുംകട്ടുകൊണ്ടന്നുകൃശൻ.

മദിരാസ്വാദമദമത്തചിത്തനായ്സദാ

മധുവാണികളുമായ്സരസംവാണീടിനാൻ.

അംഗനമാരോടൊത്തുകളിച്ചുപുളച്ചുകൊ-

ണ്ടങ്ങിനേകഴിഞ്ഞിതുവത്സരംപന്ത്രണ്ടഹൊ.

അക്കാലംഗുരുപത്നിമാരവരിരുവരും

പുക്കിതുധൎമ്മരാജമന്ദിരംക്രമത്താലേ.

മൈക്കണ്ണിമാരുംമൃത്യുവശത്തെപ്രാപിച്ചപ്പോ-

ളുൾക്കനംവിട്ടുപരവശനായ്കൃശൻതാനും.

ദുഃഖിച്ചുപാരംപരിഭ്രമിച്ചുവിലാപിച്ചു

പുക്കിതുകലിംഗന്റെരാജ്യത്തിലതുകാലം.

